
1. Իրավական ակտի անհրաժեշտությունը (նպատակը).
Նախագծի անհրաժեշտությունը պայմանավորված է «Հuկիչ-դրամարկղային մեքենաների կիրառման մաuին» ՀՀ oրենքի 7-րդ հոդվածով սահմանված պահանջներով և նպատակ ունեն կարգավորելու նախորդ տարվա արդյունքներով 500.0 մլն դրամ և ավելի իրացումից հասույթ ունեցող հարկ վճարողների կողմից 2013 թվականի հուլիսի 1-ից (մյուս հարկ վճարողների կողմից 2015 թվականի հունվարի 1-ից) կիրառության մեջ դրվելիք ցանցային կապի միջոցներով հսկիչ-դրամարկղային մեքենաների, ինչպես նաև մինչև 2015 թվականի հունվարի 1-ը նախորդ տարվա արդյունքներով 500.0 մլն դրամից պակաս իրացումից հասույթ ունեցող հարկ վճարողների հսկիչ-դրամարկղային մեքենաների կիրառման նկատմամբ հանրային հսկողության մեխանիզմների համապատասխանեցմամբ և նպատակ ունի  կարգավորելու Հայաստանի Հանրապետության տարածքում ապրանքներ ձեռք բերող կամ ծառայություններ ստացող ֆիզիկական անձանց կողմից հարկային վարչարարությանն օժանդակությունն ապահովելու հետ կապված հարաբերությունները:

	2. Ընթացիկ իրավիճակը և խնդիրները
ՀՀ կառավարության 30.10.2008թ. «Հարկային վարչարարությանն օժանդակության նպատակով վիճակահանության անցկացման և պարգևավճարների տրամադրման կարգը հաստատելու մասին» N1330-Ն որոշմամբ հաստատված կարգին համապատասխան պարգևավճար տրամադրվում է նույն որոշմամբ սահմանված կարգով վիճակահանության արդյունքում հայտնի դարձած շահող թվերին՝ ՀՀ կառավարության 01.06.2005 թվականի «Հսկիչ-դրամարկղային մեքենաներին և դրանց շահագործման համար օգտագործվող ժապավեններին ներկայացվող պահանջները հաստատելու մասին» N946-Ն որոշման համապատասխան կիրառվող հսկիչ-դրամարկղային մեքենաների տպագրվող ժապավենների  հատուկ համարների թվերի որոշակի քանակով համընկնումների դեպքում:
2013 թվականի հուլիսի 1-ից  նախորդ տարվա արդյունքներով 500.0 մլն դրամ և ավելի իրացումից հասույթ ունեցող հարկ վճարողները, իսկ մյուս հարկ վճարողների կողմից 2015 թվականի հունվարի 1-ից կիրառության մեջ պետք է դնեն ցանցային կապի միջոցներով բազմաֆունկցիոնալ հսկիչ-դրամարկղային մեքենաներ, որոնց և դրանց շահագործման համար օգտագործվող ժապավեններին ներկայացվող պահանջները տարբերվում են տվյալ պահին շահագործվող հսկիչ-դրամարկղային մեքենաներին և դրանց շահագործման համար օգտագործվող ժապավեններին ներկայացվող պահանջներից: Այս պատճառով անհրաժեշտություն է առաջացել նոր պահանջներին համապատասխան կարգավորելու վիճակահանության անցկացման և պարգևավճարների տրամադրման հետ կապված հարաբերությունները:

3. Տվյալ բնագավառում իրականացվող քաղաքականությունը
	Հարկային վարչարարությանն օժանդակության նպատակով յուրաքանչյուր ամիս ՀՀ կառավարության 30.10.2008թ. N1330-Ն որոշմամբ հաստատված կարգով իրականացվում է ՀԴՄ կտրոնների վիճակահանություն, որի արդյունքներով որոշակի քանակով շահած ՀԴՄ կտրոն տիրապետողներին որպես պարգևավճար տրամադրվում է ավտոմեքենա կամ այլ գույք կամ իրավունք:

	4. Կարգավորման նպատակը և բնույթը
Որոշմամբ սահմանվել է, որ յուրաքանչյու ամիս անցկացվող վիճակահանությանը հավասարապես մասնակցելու են  նաև հարկ վճարողների կողմից 2013 թվականի հուլիսի 1-ից շահագործման մեջ դրվող հսկիչ դրամարկղային մեքենաների կտրոնների հատուկ համարները: Նախատեսվել է, որ պարգևավճարներ պետք է տրամադրվեն հատուկ համարների առաջին նիշից սկսած հաջորդական հերթականությամբ վիճակահանության արդյունքում հայտնի դարձած 5 և ավելի նիշերին համընկնելու դեպքում, ընդ որում, 8 և 7 նիշերի համընկնումներ դեպքում սույն թվականի օգոստոսի 1-ից հետո յուրաքանչյուր վիճակահանության արդյունքում որպես պարգևավճար կտրամադրվի 5 ավտոմեքենա, իսկ Հայաստանի Հանրապետության կառավարությանն առընթեր պետական եկամուտների կոմիտեի և երաշխավորված կազմակերպությունների միջև կնքված պայմանագրերի առկայության դեպքում 6 և 5 նիշերի համընկնումներ դեպքում՝ Հայաստանի Հանրապետության կառավարությանն առընթեր պետական եկամուտների կոմիտեի նախապես հայտարարված քանակով այլ գույք կամ իրավունք:
ՀՀ կառավարության 30.10.2008թ. N1330-Ն որոշմամբ հաստատված կարգում կատարված փոփոխության արդյունքում կպահպանվի մինչև այս գործող վիճակահանության անցկացման և պարգևավճարների տրամադրման կարգը՝ շահող են համարվում այն ՀԴՄ կտրոնները, որոնց հատուկ համարները առաջին կամ վերջին նիշից սկսած հաջորդական հերթականությամբ համընկել են վիճակահանության արդյունքում հայտնի դարձած 4 և ավելի նիշերին: Սույն թվականի օգոստոսի 1-ից հետո յուրաքանչյուր վիճակահանության արդյունքում 15-ի փոխարեն կտրամադրվի 10 ավտոմեքենա, իսկ Հայաստանի Հանրապետության կառավարությանն առընթեր պետական եկամուտների կոմիտեի և երաշխավորված կազմակերպությունների միջև կնքված պայմանագրերի առկայության դեպքում 6, 5 և 4 նիշերի համընկնումներ դեպքում՝ նախապես հայտարարված քանակով այլ գույք կամ իրավունք:
4, 5 և 6 նիշերի համընկնումով կտրոններից շահող կհամարվեն միայն գործարքի առավելագույն արժեք ունեցող կտրոնները: Տվյալ վիճակահանության համար հատկացված մեքենաներից առաջնահերթ կտրամադրվեն 8 ու 7 նիշերի համընկմամբ բոլոր շահած կտրոնների դիմաց պարգևավճարները, իսկ մնացածը մեքենաները համապատասխանաբար կտրամադրվեն 6 և 5 թվերի համընկնումով` գործարքի առավելագույն արժեք ունեցող կտրոններ տիրապետողներին: Այնուհետև, 6 և 5 նիշերի համընմամբ ավտոմեքենա չստացած ֆիզիկական անձանց և 4 նիշերի համընկմամբ գործարքի առավելագույն արժեքներ ունեցող ՀԴՄ կտրոն տիրապետողներին կտրամադրվի յուրքանչյուրին մեկական այլ գույք կամ մեկական իրավունք` Հայաստանի Հանրապետության կառավարությանն առընթեր պետական եկամուտների կոմիտեի նախապես հայտարարված քանակով:
Որպես պարգևավճար շահած այլ գույքը կամ իրավունքը շահող կտրոն տիրապետողներին տրամադրվում է ՀԴՄ կտրոնի դարձերեսին ֆիրմային անվանումներ (ապրանքային և սպասարկման նշաններ) տեղադրելու իրավունքի ձեռքբերման համար ՀՀ ԿԱ ՊԵԿ կազմակերպած մրցույթի արդյունքով երաշխավորված կազմակերպությունների կողմից:   

	5. Նախագծի մշակման գործընթացում ներգրավված ինստիտուտները և անձիք
	Նախագծի մշակմանը աշխատանքային խմբեր ներգրավված չեն եղել: Նախագիծը մշակվել է ՀՀ ԿԱ պետական եկամուտների կոմիտեի կողմից:
 
	6. Ակնկալվող արդյունքը

